
				এই পাতাটির মুদ্রণ সংশোধন করা প্রয়োজন। 
\ove জন্মভূমি ! Syot roi !
সময় নষ্ট, অর্থের অপব্যয় মাত্র। এই প্ৰকার বেদের ক্রিয়াকাণ্ডের অনুরূপ তান্ত্রিক ক্রিয়াগুলিও নিস্ফল বলিয়া বুঝিবে। কলিকালে তাহার অনুষ্ঠানে কোন ফল প্ৰাপ্ত হওয়া যায় না। কেন না, মন্ত্র এবং ঔষধিতে কেহ কখন ভগবানকে বশ করিতে পারে না। এই বিচারে বুঝিতে হইবে যে, বৈদিক এবং তাত্মিক কৰ্ম্ম যখন নিস্ফল বলিয়া স্থির হইল, তখন তাহার অনুষ্ঠান করিয়া কৃষ্ণ-বহির্মুখী কোন ব্যক্তি কলিকালে স্বৰ্গ সুখ ভোগ করিবার অধিকারী হয় না, অথচ অধৰ্ম্ম কাৰ্য্যের অনুষ্ঠানের ফলে তাহাদিগকে নরকের দুঃখ মাত্ৰ ভোগ করিতে হয়। তাই শ্ৰীভগবান কলির জীবের প্রতি কৃপা করিয়া তাহার শেষ আজ্ঞা বলবান ; ইহা জগৎকে শিক্ষা দিয়া উপনিষদ বা বেদান্ত শাস্ত্ৰ প্ৰকাশ করিয়া গিয়াছেন ; অর্থাৎ শ্ৰীভগবান মূল-বেদের ক্রিয়া কাণ্ডের উপদেশ দিয়া পরিশেষে বেদান্ত বা উপনিষদ শাস্ত্ৰ প্ৰকাশ করিয়া তাহার খণ্ডন করিয়া ভক্তিরই প্ৰাধান্য জগৎকে বুঝাইয়া দিয়াছেন। ভগবৎ বিমুখ জীব সকল যখন বেদান্তের সুক্ষ্মতত্ত্ব বুঝিতে অপারক হইলেন ; তখন শ্ৰীভগবান কৃপা পরবশ হইয়া দ্বাপর যুগে শ্ৰীকৃষ্ণ রূপে অবতার প্রাপ্ত হইয়া বেদান্তের বিষদ ব্যাখ্যা স্বরূপ গীতাশাস্ত্ৰ প্ৰকাশ করিয়া শেষ আজ্ঞা বলবৎ রাখিয়া অজ্ঞানান্ধ লোকদিগকে ভক্তিমার্গের প্রাধান্য বুঝাইয়া গিয়াছেন, তাই গীতার শেষভাগে ভক্তিবিষয় প্ৰস্তাবি-বর্ণনা করা হইয়াছে, তাই স্বয়ং ভগবান শ্ৰীমান অর্জনকে উপদেশ দিতেছেন যে,
“সৰ্ব্বধৰ্ম্মান পরিত্যজ্য মামেকং শরণং ব্রজ। অহং ত্বাং সর্বপাপেভ্যোমোক্ষয়িষ্যামিমাশুিচঃ * ইহার ভাবাৰ্থ এই যে, শ্ৰীভগবান অর্জনকে উপলক্ষ করিয়া জগৎকে বুঝাইতেছেন যে, সৰ্ব্বধৰ্ম্ম অৰ্থাৎ সর্বপ্রকার ধৰ্ম্মাধৰ্ম্ম বা পাপ পুণ্য অন্য কথায় সর্বপ্রকার বেদবিহিত ধৰ্ম্মকৰ্ম্ম এবং বেদ-নিষিদ্ধ সব প্রকার অধৰ্ম্ম বা পাপকাৰ্য্য পরিত্যাগ করিয়া আমার স্মরণাপন্ন হও অৰ্থাৎ কায়মন, এবং বাক্যে আমাকে আত্মা সমর্পণ কর, তাহা হইলে আমি তোমাকে সৰ্ব্বপাপ হইতে মুক্ত করিব। ইহার দ্বারা পরম কারুণিক পরমেশ্বর কলিজীবের উপর দয়া প্ৰকাশ করিয়া, “শেষ আজ্ঞা বলবান এই নীতির অনুবৰ্ত্তী হইয়া উপদেশ দিয়াছেন যে, দানধৰ্ম্ম ব্ৰতধৰ্ম্ম, রাস্তা, ঘাট, পুষ্করিণী আদি উৎসর্গ, জলছত্র দেওয়া, পান্থশালা নিৰ্ম্মাণ, গুরু পুরোহিত আদির সেবা করা, তীৰ্থস্থানে গমন করিয়া পাণ্ডাদিগকে বহু অৰ্থ প্ৰদান করা, বৈতরণী চাঙ্গায়ণ, ইত্যাদি কোন প্রকার শাস্ত্ৰবিহিত কাৰ্য্যের অনুষ্ঠান করিলে.কলিকালে

